
Shri Sarasvati Stotram

ஶ்ரீஸரஸ்வதிஸ்தோத்ரம்

(ஶிக²ரிணீவ்ரு’த்தம்)
லஸே தே³வி!ஸ்தோதும் தவ விவித⁴வைசித்ர்யஸுக்ரு’திம்

பரம் த்வேஷா பு³த்³தி⁴ஸ்தவ விமலஶக்த்யா ந கலிதா ।
ஸுவாக்³தீ⁴தா⁴த்ரீ! த்வத்³க⁴டிதஸுக்ரு’பாபாங்க³நிரதா

யதி³ஸ்யாத்³தே⁴ மாத:!ஸ்துதிரிதி ததா³நீம் க⁴டயதி ॥ 1॥
மதிர்மே வாணீ வா ப⁴க³வதி! தவாம்ஶௌ ஸுவிமலே!

மஹாப்³தி⁴ஸ்தாரங்கை:³ஸ்பு²டமஸி ததா² த்வஞ்ச ஸகலை: ।
ப⁴வத்ப்ரஜ்ஞைகத்வம் ஸ்பு²டதரவிகாஸ விதநுதே

யதா³ பு³த்³தௌ⁴ தே³வி!ஸ்துதிரிதி ததா³நீம் க⁴டயதி ॥ 2॥
அவித்³யாயா: கார்யம் கலுஷயதி மத்³பு³த்³தி⁴மப⁴யே!
ந தஸ்யாம் ஹே தே³வி!ஸ்பு²டதரவிபா⁴நம் தவ க²லு ।

அபாக்ரு’த்ய த்வம் ஹே ஜநநி! யதி³ தாம் பா⁴ஸி விமலா
யதா³நைவாஜ்ஞாநம் ஸ்துதிரிதி ததா³நீம் க⁴டயதி ॥ 3॥

அவித்³யாயா சைவம் மம தநுரியம் வா தநுரஹம்
அநேகாகாரைர்வா ஜக³தி³த³மஹோ மோஹயதி மாம் ।

மந:காலுஷ்யம் ஹே ஜநநி! ந ச ஶக்யம் கத²யிதும்
யதா³ ஶுத்³தோ⁴ பு³த்³த:⁴ ஸ்துதிரிதி ததா³நீம் க⁴டயதி ॥ 4॥

ப⁴யம் சிந்தா து:³க²ம் மம மதிமதிர்ப்⁴ராமயதி யத்
த்³ருதம் த்வம் ப்ரீத்யா ஹே ஜநநி! தவ தி³வ்யாம்ரு’தகரை: ।

நிஜம் மாமாலிங்க்³ய த்வயி ஸுக²நிதௌ⁴ ஸ்தா²பயஸி சே-
த³ஹம் ஸ்வாந்த: ஶாந்த:ஸ்துதிரிதி ததா³நீம் க⁴டயதி ॥ 5॥

அயி! த்வத்³வாண்யா மாம் ப⁴க³வதி! த³யாபூர்ணநயநே!
கில த்வம் ப்³ரஹ்மாஸி த்வயி கிமபி நோ பே⁴த³ப⁴ரிதம் ।

யதை³வம் ஹே தே³வி!ஹ்யுபதி³ஶஸி மாமர்ப⁴கதி⁴யா
யதா³ஹம் முக்த:ஸ்யாம் ஸ்துதிரிதி ததா³நீம் க⁴டயதி ॥ 6॥

ஶ்ரீஸரஸ்வதிஸ்தோத்ரம்

ப⁴வாது³த்³த⁴ர்த்ரீம் த்வாம் ஶரணமஹமேவம் க³த இதோ
ப⁴வாப்³தே: ⁴ பாரம் மாம் யதி³ நயஸி வாத்ஸல்யப⁴ரிதே! ।

க்ரு’தம் யுக்தம் மந்யே ததி³ஹ க²லு சிஹ்நம் தவ ஶுபே⁴! (தவ ஶிவே!)

யதா³ த்வத்த்ராதோऽஹம் ஸ்துதிரிதி ததா³நீம் க⁴டயதி ॥ 7॥
ஜநந்யாம் ப்ரீதிர்யா ப⁴வதி கில பா³லஸ்ய து யதா²
ந ஜாநாஸி த்வம் ஹே ஜநநி! தவ மாதா நஹி யத: ।

அஹோ க்ரோஶந்தம் மாம் ப்ரியநிஜதநூஜம் ந வஹஸே
யதா³ ஶாந்தோ மாத:!ஸ்துதிரிதி ததா³நீம் க⁴டயதி ॥ 8॥

ப்ரு’தி²வ்யாம் யா மாதா வஸதி ஶிஶுபி⁴ர்யா பரிவ்ரு’தா
ருஷா பஶ்யந்த்யேநாந் ருத³த இதி ஸா நைதி வஹதி ।

ததா² த்வம் நைவாஸி!ஹ்யமிதகருணாபாங்க³நிப்⁴ரு’தா
யதா³ ஜாநே மாத:!ஸ்துதிரிதி ததா³நீம் க⁴டயதி ॥ 9॥

மது³க்தைர்து³ர்வாக்யைரபி து க⁴நதோ³ஷைர்முநிநுதே
ப்ரமாதா³த்த்வம் க்ருத்³தா⁴ யதி³ ந த³யயா லாலயஸி மாம் ।

அஹம் பா³லஸ்தாவந்மத³நுஸரணம் ந த்வயி ததா²
யதா³ ஜ்ஞாஸ்யே மாத:!ஸ்துதிரிதி ததா³நீம் க⁴டயதி ॥ 10॥

ஸமாதா⁴தும் மாம் த்வம் யதி³ ந ச விஜாநாஸி ஶுப⁴தே³!
ப்³ருவேऽஹம் த்வாம் மாத:! ஶ்ரவணஸுலபோ⁴பாயமுசிதம் ।

க்³ரு’ஹீத்வா த்வத்³வீணாம் ஹ்யதிமது⁴ரகண்டே²ந ஸத³யே
ஸமாதே⁴ஹ்யந்தர்மாம் ஸ்துதிரிதி ததா³நீம் க⁴டயதி ॥ 11॥

ஜக³ந்மாத:ஸ்தோதும் ப⁴வதி கில கோ வா மதியுத: (ப⁴வதி க²லு)

க்ரு’பாபாங்கோ³ ந ஸ்யாத்³யதி³ மயி ததஸ்த்வம் குரு க்ரு’பாம் ।
அஹம் யாசே மாதர்மத³பி⁴லஷிதா பூரிததி⁴யா

யதா³ஸர்வஜ்ஞோऽஸ்மி ஸ்துதிரிதி ததா³நீம் க⁴டயதி ॥ 12॥
ஜக³த்ஸத்யம் நோ வா ப⁴வதி ந ச கோ வாऽஸ்ய விஷய:
இமௌ கௌ ஜீவேஶௌ ஜக³தி³த³மநீஶம் கில ந வா ।

இயம் மாயா கஸ்மாத்ப்ரப⁴வதி ச பி⁴ந்நோத ந ச வா
ந ஜாநே ஹே மாத:!ஸ்துதிரிதி ததா³நீம் க⁴டயதி ॥ 13॥ (ந ஜாநே மாம் ஶாதி⁴)

முமுக்ஷூணாம் முக்த்யை த்வமிஹ க²லு நாந்யோऽஸ்த்யக⁴ஹரே!

ஶ்ரீஸரஸ்வதிஸ்தோத்ரம்

ப்ரஸித்³த⁴ம் தத்³யஸ்மாஜ்ஜநநி! வத³ கம் யாமி ஶரணம் ।
அஸௌ கோऽபி ப்³ரஹ்மா ஹரிரபி ஶிவாத்³யா:ஸுரக³ணா:

நிஜப்³ரஹ்மைக்யார்த²ம் ஜநநி! தவ ப⁴க்திம் வித³த⁴தே ॥ 14॥
(ஶார்தூ³லவிக்ரீடி³தவ்ரு’த்தம்)

அஜ்ஞாநாம் ப்ரதிபா⁴ஸி ஹே ஶ்ருதிநுதே! மாயேதி மோஹப்ரதா³
ஸுஜ்ஞாநாம் ப்ரதிபா⁴ஸி ஸுஷ்டு சரதாம் ப்³ரஹ்மேதி மோக்ஷப்ரதா³ ।

ப்³ரஹ்மைகம் தவ தி³வ்யரூபமமலம் ஸ்வாநந்த³மாத்ரம் ஶிவம்
மந்யே நித்யமபாரஸம்ஸ்ரு’திப⁴யாத்பரம் நயஸ்வாது⁴நா ॥ 15॥

(மாலிநீவ்ரு’த்தம்)
ஜயது ஜயது நித்யம் ஶாரதா³ வேத³மாதா

ஜயது ஜயது தே³வீ ஜ்ஞாநதா³ மோக்ஷதா³ ச ।
ஜயது ஜயது யா ஶ்ரீஸ்ஸர்வதே³வைருபாஸ்யா

ஜயது ஜயது நித்யம் பா⁴ரதீ சித்ஸ்வரூபா ॥ 16॥
ய இத³ம் பட²தி ஸ்தோத்ரம் நித்யம் ப⁴க்த்யாநுபாவநம் ।
ஸரஸ்வதீப்ரஸாதே³ந வித்³யாவாந் ஸம்ப⁴வேத்³த்⁴ருவம் ॥
இதி ஶ்ரீஸமர்த²ராமதா³ஸாநுக்³ரு’ஹிதராமபத³கஞ்ஜப்⁴ரு’ங்கா³யமாந
ஶ்ரீமத்பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமிநா விரசிதம் ஶ்ரீஸரஸ்வதீஸ்தோத்ரம் ஸம்பூர்ணம் ।
ஶாரதா³ நவராத்ரீ - ரசநாஸ்தா²நம் -ஸிரஸி ஸம்வத்ஸர: - 1942

